
Um notendahandbókina 
Þessi notendahandbók er fyrir upplýsingakerfi fyrir Vistunarmat - 2007, útgáfu 1.1.2. Í henni 
er farið yfir alla möguleika hugbúnaðarins og þeim lýst. Mikilvægt er að notendur kerfisins 
kynni sér efni ritsins áður en þeir byrja að nota kerfið. 
 
Leiðbeiningar þessar eru ritaðar af starfsmönnum Stika ehf. og yfirfarin af starfsmönnum 
Landlæknisembættisins. Stiki ehf hefur jafnframt forritað hið nýja upplýsingakerfi fyrir 
vistunarmat. Gagnagrunnar kerfisins eru hýstir hjá Stika og sinna starfsmenn Stika þjónustu 
við kerfið. Allar athugasemdir varðandi þessa handbók sem og upplýsingakerfi 
vistunarmatsins óskast sendar til Stika (stiki@stiki.is) þar sem þær verða skráðar og nýttar við 
endurbætur. 
 
Hafa ber í huga að ekki eru allar skjámyndir sýnilegar öllum notendum og valtré í 
aðalvalmynd getur verið mismunandi eftir aðgangsheimild hvers notanda. 
 
 

Um Vistunarmat - 2007 
Vistunarmat er gert þegar meta á þörf þeirra sem  þurfa á varanlegri búsetu á stofnunum að 
halda. Í lögum um málefni aldraðra er vistunarmat skilgreint sem faglegt, einstaklingsbundið 
mat á þörf  einstaklingsins fyrir vistun á stofnun. Metnar eru félagslegar aðstæður, heilsufar 
og andlegt ástand auk þess sem metin er færni í athöfnum daglegs lífs. Mat á vistunarþörf skal 
vera í höndum vistunarmatsnefnda sem eru starfræktar í hverju heilbrigðisumdæmi fyrir sig. 
Til að geta sótt um varanlega búsetu á stofnun þarf að liggja fyrir vistunarmat fyrir 
viðkomandi einstakling áður en hann getur sótt um  á þeim stofnunum sem hann  hyggst 
sækja um á. Engan má vista til langdvalar á stofnun nema að undangengnu mati á 
vistunarþörf. Vistunarmat hefur verið framkvæmt á Íslandi frá 1991. 
 
Útgáfa 1.3.6 af viðmótinu sem skrifað var í Java Applet kom fram árið 2005. Vistunarmat – 
2007, útgáfa 1.1.2. tekur nú við af því viðmóti. 

Skjámyndir og virkni kerfisins 
 

�  Innskráning 
 

1.1 Innskráning (Mynd 1.1) 

 
 
 
Notandi smellir á  hnapp þann sem er tengill á Vistunarmat – 2007. 
Notandi skráir inn notandanafn og lykilorð og ýtir á “Í lagi” hnappinn til að tengjast. 

�  Aðalvalmynd  
Þegar innskráningu er lokið opnast aðalvalmynd kerfisins. 
 

2.1 Aðalvalmynd (Mynd 2.1) 

 
 
 
Notandi getur valið að nota annað hvort valmyndina efst í glugganum eða valtréð til vinstri  til 
að framkvæma þær aðgerðir sem hann vill framkvæma hverju sinni. Rauð stjarna er við það 
atirði sem valið er hverju sinni í valtréinu. 
Aðgerðin Ctrl+X  eða Skráning => Hætta í valmyndinni lokar forritinu. 

�  Beiðni 

3.1 Beiðni (Mynd 3.1) Skrá 

 
 
 
Fyrsta skref í vistunarmati er skráning á  beiðni. Aðrar færslur geta ekki átt sér stað nema sú 
skráning  liggi fyrir. Ferlið er þríþætt; skrá, skoða og eyða og er endurtekið í öllum 
skráningarhlutum. Því er svo stjórnað eftir því  hver aðgangur notanda er, hvaða flipa hann 
sér. Fyrsti hluti er „Skráning“. Notandi getur  annars vegar slegið inn  alla eða hluta af 
kennitölu eða hins vegar fullt nafn eða hluta úr nafni. Leitar þá kerfið í þjóðskrá þangað til 
það birtist listi yfir aðila vinstra megin í töflunni eða þar til einn aðili er eftir á lista. Hægt að 
smella á ákveðna línu í listanum sem birtist í töflunni og þá birtast helstu upplýsingar um 
viðkomandi einstakling í skráningarforminu fyrir neðan listann. Ef viðkomandi einstaklingur 
á eldri beiðni(r) býður kerfið upp á að nota upplýsingar frá þeirri beiðni sem síðast var gerð. 
Þær upplýsingar sem á vantar fyllir svo notandi út og ýtir svo á „Skrá“. Athugið að þeir reitir 
sem eru skyggðir er ekki hægt að skrifa í. 

3.2 Beiðni (Mynd 3.2) Skoða 

 
 
 
Annar hluti er “Skoða” og er eingöngu til upplýsinga. Hér er leitað eftir kennitölu eða nafni í 
þeim beiðnum sem gerðar hafa verið. Smellt er á ákveðna línu í töflunni og þá birtast 
upplýsingar úr þeirri beiðni. 

3.3 Beiðni (Mynd 3.3) Eyða 
 

 
 
Þessi hluti er eingöngu fyrir kerfisstjóra eða yfirnotanda. Virkni er sama og í fyrri skjámynd.  
Notandi finnur þá beiðni sem hann vill eyða úr nafnalista og smellir á hnappinn „Eyða“. Hér 
er gögnum eytt og notanda ber að hafa í huga að hér er um óafturkræfanlega aðgerð að ræða.  

�  Vistunarmat 
 

4.1 Vistunarmat (Mynd 4.1.1) Skrá/skoða - Síða 1 

 
 
 
Vistunarmatshlutinn skiptist  einnig í skrá, skoða og eyða. Kennitala er slegin inn í efsta 
reitinn til vinstri. Ef til er beiðni fyrir viðkomandi einstakling þá birtir kerfið þær 
grunnupplýsingar sem eru fyrir hendi. Annars fær notandi villumeldingu þar að lútandi, þ.e. 
að ekki sé til beiðni og verður notandi  því að slá beiðni inn fyrst áður en hægt er að skrá 
vistunarmatið (Sjá 3.1. Beiðni). Ef  til  eru eldri vistunarmöt fyrir viðkomanda er boðið upp á 
að nota upplýsingar úr síðasta vistunarmati.  
 
Þegar notandi skráir síðasta lið á síðu 1 og notar “tab” hnappinn flettir kerfið sjálfkrafa yfir á 
næstu síðu. Athugið að best er að velja ekki skrá hnappinn á þriðju síðu, sjá nánar undir mynd 
4.1.3. 
 
Boðið er upp á að prenta vistunarmatið. Notandi ýtir á hnappinn prenta og word-skjal með 
upplýsingar úr matinu birtist. Notandi getur lagað skjalið og prentað út í word. 

4.1 Vistunarmat (Mynd 4.1.2)Skrá/skoða - Síða 2 

 
 
Hér eru upplýsingar um félagslegar aðstæður fylltar inn. Valið er úr felliglugga en einnig 
skrifaður frjáls texti hægra megin við felligluggann. Ef smellt er með músinni á felligluggana 
birtast þar leiðbeiningar um val á liðum í felliglugganum, sjá skjámynd hér að ofan. 
Boðið er upp á að prenta vistunarmatið. Notandi ýtir á hnappinn prenta og word-skjal með 
upplýsingar úr matinu birtist. Notandi getur lagað skjalið og prentað út í word. 

4.1 Vistunarmat (Mynd 4.1.3)Skrá/skoða - Síða 3 
 

 
 
Þegar allar athugasemdir hafa verið fylltar út þarf að skrá vistunarmatið. Á síðu 3 eru 
hnapparnir Skrá ef um nýtt mat er að ræða en Breyta ef til er óstaðfest mat. Einnig er 
hnappurinn „Staðfesta“ til staðfestingar á matinu. „Skrá“ hnappurinn er notaður þegar notandi 
skráir nýtt mat en af einhverri ástæðu velur að staðfesta ekki matið að svo stöddu.  „Breyta“ 
hnappurinn birtist þegar mat, sem hefur verið skráð en ekki staðfest er skoðað og er notaður til 
að geyma breytingar á óstaðfestu mati. Fyrst þegar notandi er viss um að allar upplýsingar 
hafa verið skráðar er vistunarmatið staðfest með hnappnum „Staðfesta“. Hafa ber í huga að 
þegar mat hefur í eitt skipti verið staðfest þá verður því ekki breytt frekar.  
 
Athugið að þegar notandi hefur nýskráð eða staðfest mat fer hann beint yfir í „Skoða“ og 
kerfið birtir matið sem hann hefur nýlokið við að skrá.   
 
Boðið er upp á að prenta vistunarmatið. Notandi ýtir á hnappinn prenta og word-skjal með 
upplýsingar úr matinu birtist. Notandi getur lagað skjalið og prentað út í word. 

4.2 Vistunarmat  (Mynd 4.2) Eyða – Síða 1   
 

 

 
Eingöngu kerfisstjóri eða yfirnotandi geta eytt vistunarmati. Hér er gögnum eytt og notanda 
ber að hafa í huga að hér er um óafturkræfanlega aðgerð að ræða. 

4.3 Uppfæra dvalarstað (Mynd 4.3)   
 

 
 
 
Þessi síða er eingöngu fyrir starfsfólk Landspítala (LSH) og er eingöngu til uppfærslu á 
dvalarstað innan LSH. 

�  Umsóknir 
 

5.1 Umsóknir (Mynd 5.1) Skrá 
 

 
 
Í skráningarhlutanum fyrir umsóknir birtist listi yfir vistunarmöt sem eru í gildi. Notandi getur  
annars vegar slegið inn alla eða hluta af kennitölu eða hins vegar fullt nafn eða hluta úr nafni. 
Vistunarmat er valið úr listanum eftir einstaklingum og skráðar eru umsóknir fyrir 
vistunarstað.  
Hægt er að velja allt að fimmtán vistunarstaði sem er raðað eftir forgangi. Einnig er hægt að 
merkja við valboxið „Hvar sem er“ sem áréttar þá að um neyðarástand sé að ræða. Þegar fyllt 
hefur verið út umsókn fyrir vistunarmatið er hún skráð með því að velja Skrá hnappinn. 
Athugið að þegar umsókn hefur einu sinni verið skráð er ekki hægt að breyta henni ef breyta 
þarf upplýsingum þarf að skrá nýja umsókn.  

5.2 Umsóknir (Mynd 5.2) Skoða 

 
 
Hér birtast þær umsóknir sem eru í gild hverju sinni. Notandi getur  annars vegar slegið inn 
alla eða hluta af kennitölu eða hins vegar fullt nafn eða hluta úr nafni. Ekki er hægt að 
uppfæra umsókn. Ef breyta þarf umsókn er búin til ný umsókn undir skrá.  

5.3 Umsóknir (Mynd 5.3) Eyða 

 
 
Eingöngu kerfisstjóri eða yfirnotandi getur eytt út umsókn. Hér er gögnum eytt og notanda ber 
að hafa í huga að hér er um óafturkræfanlega aðgerð að ræða. 

�  Vistanir 
 

6.1 Vistanir (Mynd 6.1) Skrá 

 
 
Vistanir skiptast í skrá, skoða og eyða. Hægt er að leita eftir kennitölu eða nafni í umsóknum. 
Ef viðkomandi einstaklingur er til þá birtir kerfið þær grunnupplýsingar sem eru fyrir hendi. 
Notandi getur slegið inn annars vegar alla eða hluta af kennitölu eða hins vegar fullt nafn eða 
hluta úr nafni. Leitar þá kerfið í umsóknum þangað til það birtist listi yfir aðila skv. 
leitarskilyrðunum vinstra megin í töflunni eða þar til einn aðili er eftir á lista. Ef fleiri en einn 
einstaklingur koma fram er hægt að velja viðkomandi einstakling með því að tvísmella á nafn 
hans á  listanum. Þegar einstaklingur hefur verið valinn þarf að fylla út dagsetningu vistunar, 
hver matsaðili er, vistunarstað og hvaðan hann kemur. 

6.2 Vistanir (Mynd 6.2) Skoða 

 
 
 
Á þessum hluta birtast núverandi vistanir. Hægt er að leita eftir annars vegar hluta eða alla 
kennitölu eða hinsvegar hluta eða allt nafn. Ekki er hægt að uppfæra vistanir. Hægt er að fletta 
á milli í listanum með því að smella (tvísmella) með músinni á viðkomandi nafn.  

6.3 Vistanir (Mynd 6.3) Eyða 

 
 
 
Eingöngu notandi sem er kerfisstjóri eða yfirnotandi getur eytt út vistun. Hér er gögnum eytt 
og notanda ber að hafa í huga að hér er um óafturkræfanlega aðgerð að ræða. 
 
 
 
 
 
 
 
 



 

Vistunarmat 2007  

Notendahandbók bls. 21 Útgáfa 1.1.2 
© Stiki 2008 

21 

�  Útskrift 
 

7.1 Útskrift (Mynd 7.1) Skrá 

 
 
 
Útskriftir skiptast einnig í skrá, skoða og eyða. Hægt er að leita eftir kennitölu eða nafni. Ef 
viðkomandi einstaklingur er til í vistunarmatsskránni  þá birtir kerfið þær grunnupplýsingar 
sem eru fyrir hendi. Notandi getur slegið inn annars vegar alla eða hluta af kennitölu eða hins 
vegar fullt nafn eða hluta úr nafni. Leitar þá kerfið í umsóknum þangað til það birtist listi yfir 
aðila skv. leitarskilyrðunum vinstra megin í töflunni eða þar til einn aðili er eftir á lista. Ef 
fleiri en einn einstaklingur koma fram er hægt að velja einstakling með því að tvísmella á nafn 
á listanum. Þegar einstaklingur hefur verið valinn þarf að fylla út dagsetningu útskriftar og 
hvert einstaklingurinn fer. 

7.2 Útskrift (Mynd 7.2) Skoða 

 
 
 
Hér birtist listi yfir útskriftir. Hægt er að leita eftir kennitölu eða nafni. Ekki er hægt að 
uppfæra útskrift. Hægt er að fletta á milli í listanum með því að smella með músinni á 
viðkomandi nafn. 

7.3 Útskrift (Mynd 7.3) Eyða 

 
 
 
Hægt er að eyða útskrift en til þess þarf notandi að hafa kerfisstjóraréttindi. Hér er gögnum 
eytt og notanda ber að hafa í huga að hér er um óafturkræfanlega aðgerð að ræða. 

�  Nafnalistar 
 
Eftirfarandi listar eru allir svipaðir og ekki hafa allir aðgang að þeim. Hér birtast listar með 
nöfnum þeirra sem hafa verið skráðir með vistunarmat. Leitað er eftir ýmsum leitarskilyrðum 
og geta þau verið mismunandi eftir síðum. Hins vegar eru ákveðin meginskilyrði sem eiga við 
allar síðurnar. Aldur er miðaður við 67 ára þegar glugginn opnast en notandi getur stillt leit 
eftir aldri.. Hægt er að raða listanum eftir stafrófsröð, t.d. með því að smella á „Nafn“ í 
töflunni eða „Matsaðili“. Með því að smella á hnappinn „Excel“ eru upplýsingarnar birtar á 
Excel skjali og notandi getur lagfært skjalið og prentað út. 
 

8.1 Biðlisti - matsaðilar (Mynd 8.1) 

 
 
Biðlisti – matsaðilar birtir sundurliðun á biðlista eftir matsaðilum. Nafn, kennitölu, hvort um 
flutingsmat um að ræða, tegund rýmis, þörf, gefin stig úr vistunarmati, dagsetningu mats, 
matsaðila og teymi,. Birtir eru nafnalistar þeirra einstaklinga sem eru á biðlista. Hægt er að 
afmarka upplýsingar eftir aldri, dagsetningu mats, kyni, póstnúmeri, tegund rýmis og þörf. Þá 
er einnig hægt  telja með þá sem voru vistaðir á tímabilinu, þá sem voru vistaðir síðar, þá sem 
létust, þá sem létust síðar og þá sem eiga flutningsmöt. 

8.2 Veittar vistanir – matsaðilar  (Mynd 8.2) 
 

 
 
 
Veittar vistanir – matsaðilar birtir  lista yfir veittar vistanir eftir matsaðilum. Birtur er 
nafnalisti yfir þá einstaklinga sem hafa fengið vistun. Nafn, kennitölu, hvort um flutingsmat 
sé um ræða, tegund rýmis, þörf, gefin stig úr vistunarmati, dagsetningu mats, matsaðila og 
teymi,.  Hægt er að afmarka upplýsingar eftir aldri, dagsetningu vistunar, kyni, póstnúmeri, 
tegund rýmis og þörf . Þá er einnig hægt  telja með þá sem voru vistaðir á tímabilinu, þá sem 
voru vistaðir síðar, þá sem létust, þá sem létust síðar og þá sem eiga flutningsmöt.      

8.3 Veittar vistanir – vistunarstaðir  (Mynd 8.3) 
 

 
 
Veittar vistanir – staðir birtir  lista yfir veittar vistanir eftir vistunarstöðum. Nafn, kennitölu, 
hvort um flutingsmat sé að ræða, tegund rýmis, þörf, gefin stig úr vistunarmati, dagsetningu 
mats, matsaðila og teymi. Birtur er nafnalisti yfir þá einstaklinga sem hafa fengið vistun. 
Hægt er að afmarka upplýsingar eftir dagsetningu vistunar, tegund rýmis og þörf . Þá er einnig 
hægt  telja með þá sem létust á tímabilinu. 

8.4 Núverandi vistanir – matsaðilar  (Mynd 8.4) 
 

 
 
 
Birtir lista yfir þá einstaklingar sem eru núna vistaðir, flokkað eftir matsaðilum. Nafn, 
kennitölu, tegund rýmis, þörf, gefin stig úr vistunarmati, dagsetningu vistunar, matsaðila og 
teymi.  Hægt er að velja einn eða fleiri matsaðila. Einnig er hægt fá lista eftir póstnúmerum 
síðasta lögheimils áður en viðkomandi var vistaður. Hægt er að afmarka leit eftir kyni, tegund 
rýmis og þörf.  

8.5 Núverandi vistanir – vistunarstaður  (Mynd 7.5) 
 

 
 
Birtir lista yfir þá einstaklinga sem eru núna vistaðir, flokkað eftir vistunarstöðum. Nafn, 
kennitölu, hvort um flutningsmat sé að ræða, tegund rýmis, þörf, gefin stig úr vistunarmati, 
dagsetningu vistunar, matsaðila og teymi. Aðeins er hægt er að velja einn vistunarstað í einu. 
Hægt er að afmarka leit eftir tegund rýmis og þörf.  

8.6 Beiðnir án mats  (Mynd 8.6) 
 

 
 
Birtir lista yfir einstaklinga með beiðnir þar sem enn á eftir að skrá vistunarmat fyrir 
viðkomandi einstaklinga. Nafn, kennitölu, núverandi stöðu, dagsetningu beiðnar, matsaðila og 
teymi. Hægt er að afmarka leit efir matsaðila og einnig er hægt að telja með frestaðar beiðnir. 

8.7 Hjón á biðlista  (Mynd 8.7) 
 

 
 
Birtir lista yfir hjón á biðlista eftir matsaðilum. Nafn, kennitölu, hvort um flutningsmat sé um 
að ræða, tegund rýmis, þörf, gefin stig úr vistunarmati, dagsetningu mats, matsaðila og teymi,.   
Hægt er að afmarka upplýsingar eftir dagsetningu mats, aldri og þörf. Þá er einnig hægt  telja 
með þá sem voru vistaðir á tímabilinu, þá sem voru vistaðir síðar, þá sem létust, þá sem létust 
síðar og þá sem eiga flutningsmöt. 

8.8 Biðlisti - staður  (Mynd 8.8) 
 

 
 
Birtir biðlista einstaklinga á hverjum vistunarstað fyrir sig. Nafn, kennitölu, hvort um 
flutningsmats sé að ræða, tegund rýmis, þörf, gefin stig úr vistunarmati, dagsetningu mats, 
matsaðila, teymi og hver forgangur er.   Hægt er að afmarka upplýsingar eftir aldri, 
dagsetningu vistunar, kyni, forgang á staðinn, tegund rýmis og þörf. Þá er einnig hægt  telja 
með þá sem voru vistaðir á tímabilinu, þá sem voru vistaðir síðar, þá sem létust, þá sem létust 
síðar og þá sem eiga flutningsmöt. 

8.9 Biðlisti - LSH  (Mynd 8.9) 
 

 
 
Birtir biðlista fyrir Landspítala (LSH). Deild, nafn, kennitölu, hvort um flutningsmat sé að 
ræða, tegund rýmis, þörf, gefin stig úr vistunarmati, dagsetningu mats og vistunarstadðir sem 
sótt er um á.  Hægt er að afmarka upplýsingar eftir aldri, dagsetningu mats, kyni, tegund 
rýmis og þörf. Þá er einnig hægt  telja með þá sem voru vistaðir á tímabilinu, þá sem voru 
vistaðir síðar, þá sem létust, þá sem létust síðar og þá sem eiga flutningsmöt. 

8.10 Vistunarmöt  (Mynd 8.10) 
 

 
 
 
Birtir þau vistunarmöt sem í gildi eru með öllum upplýsingum. 

	  Talningar 
 
Eftirfarandi listar eru allir svipaðir og ekki hafa allir aðgang að þeim. Birtar eru talningar fyrir 
ýmis atriði sem skráð eru í vistunarmati. Leitað er eftir ýmsum leitarskilyrðum og geta þau 
verið mismunandi eftir síðum. Hins vega eru ákveðin meginskilyrði sem eiga við allar 
síðurnar. Aldur er miðaður við 67 ára þegar glugginn opnast en notandi getur stillt leit eftir  
aldri eftir þeim þörfum sem við á hverju sinni. Hægt er að raða listanum eftir stafrófsröð, t.d. 
með því að smella á „Nafn”“í töflunni eða „Matsaðili“. Með því að smella á hnappinn 
„Excel“ eru upplýsingarnar birtar á Excel skjali og notandi getur lagfært skjalið og prentað út. 
 
 
 

9.1 Biðlisti - sundurliðun  (Mynd 9.1) 
 

 
 
 
Fjöldi á biðlista miðað við matsaðila.Tölulegum upplýsingum er skipt niður eftir þörf og 
einngi eftir kyni. Hægt er að afmarka upplýsingar eftir aldri, dagsetningu mats, kyni, tegund 
rýmis og þörf. Þá er einnig hægt  telja með þá sem voru vistaðir á tímabilinu, þá sem voru 
vistaðir síðar, þá sem létust, þá sem létust síðar og þá sem eiga flutningsmöt. 

9.2 Veittar vistanir – staðir  (Mynd 9.2) 
 

 
 
Tölulegar upplýsingar um veittar vistanir eftir vistunarstöðum sundurliðaðar eftir rými, þ.e. 
dvalarrými og hjúkrunarými. Rými er svo skipt upp í kyn og útreiknuð þörf er sett í tvo hópa, 
0-5 og 5-10. 

9.3 Núverandir vistanir – vistunarstaðir  (Mynd 9.3 ) 
 

 
 
Tölulegar upplýsingar um núverandi vistanir á hverjum vistunarstað sundurliðaðar eftir rými, 
þ.e. dvalarrými og hjúkrunarými. Rými er svo skipt upp í kyn og útreiknuð þörf er sett í tvo 
hópa, 0-5 og 5-10.  

9.4 Biðlistar – LSH  (Mynd 9.4) 
 

 
 
 
Tölulegar upplýsingar um biðlista LSH sundurliðaðar eftir forgang, rými, þ.e. dvalarrými og 
hjúkrunarými. Rými er svo skipt upp í kyn og útreiknuð þörf er sett í tvo hópa, 0-5 og 5-10. 
Hægt er að afmarka upplýsingar eftir aldri, dagsetningu mats, kyni og þörf. Þá er einnig hægt  
telja með þá sem voru vistaðir á tímabilinu, þá sem voru vistaðir síðar, þá sem létust, þá sem 
létust síðar og þá sem eiga flutningsmöt. 

9.5 Fjöldi rýma (Mynd 9.5) 
 

 
 
 
Birtir lista yfir fjölda rýma, þ.e. laust rými og nýtt rými, eftir dvalarými og hjúkrunarrými á 
hverjum vistunarstað fyrir sig. 

�
  Tímamælingar 
 
Eftirfarandi listar mæla meðaltal biðtíma eftir dögum og  er aðgangur takmarkaður. 
Upplýsingar eru flokkaðar eftir matsaðilum og hægt er að bæta við þeim aðilum sem hafa 
flutningsmat. Birtir upplýsingar eftir rými, þ.e. hjúkrunar- eða dvalarrými og innan hverrar 
tegundar eftir þörf og kyni. Hægt er að raða listanum eftir stafrófsröð, t.d. með því að smella á 
„Nafn“ í töflunni eða „Matsaðili“. Með því að smella á hnappinn „Excel“ eru upplýsingarnar 
birtar á Excel skjali og notandi getur lagfært skjalið og prentað út. 
 

10.1 Biðtími á biðlista – matsaðilar  (Mynd 10.1) 

 
 
Reiknar út biðtíma á biðlista eftir matsaðilum. Listanum er skipt upp eftir dvalarrými og 
hjúkrunarrými. Fyrir hverja tegund rýmis er reiknað út meðalfjöldi daga á biðlista í þörf sem 
er skipt í tvo hópa frá 0-5 og 5-10 og fjölda eftir kyni.  

10.2 Biðtími á biðlista – staður  (Mynd 10.2) 
 

 
 
Reiknaður er út meðalfjöldi daga á biðlista á eftir vistunarstað. Tekinn er fram forgangur  frá 
1-15 og svo 99, en 99 þýðir að notandi hefur merkt við „Hvar sem er“ í umsókn..  Listanum er 
síðan  skipt upp eftir dvalarrými og hjúkrunarrými. Fyrir hverja tegund rýmis er reiknaður út 
meðalfjöldi daga á biðlista í þörf sem er skipt í tvo hópa frá 0-5 og 5-10 og fjölda eftir kyni.  
 
 



 

Vistunarmat 2007  

Notendahandbók bls. 43 Útgáfa 1.1.2 
© Stiki 2008 

43 

��  Umsjón 
 
Eftirfarandi hluti kerfisins er að mestu ætlaður kerfisstjóra. Breyting á lykilorði er eingöngu sá 
hluti sem snýr að hinum almenna notanda. 
 
  

11.1 Breyta lykilorði  (Mynd 11.1) 
 

 
 
 
Notandi getur breytt lykilorði þegar honum sýnist. Notandi getur ekki endurnýtt eldri lykilorð. 
Slegið er inn núverandi lykilorð, þá nýtt lykilorð og að því búnu nýja lykilorðið aftur til að 
staðfesta að rétt hafi verið slegið inn. 
Notandi velur síðan „Í lagi“ og lykilorði er breytt. 

11.2 Aðgangstjórnun  (Mynd 11.2) 
 

 
 
Eingöngu yfirnotandi eða kerfisstjóri hefur aðgang að þessum hluta kerfisins. 
Hér eru upplýsingar um notanda uppfærðar  og aðgangur stilltur. Einnig er hægt að loka 
aðgangi.   
Í skráningu eru grunnupplýsingar um nýjan notanda sóttar eftir kennitölu í þjóðskrá. 
Sími, netfang, notandanafn, lykilorð eru svo skráð. Valið er síðan í flipunum vistunarstaðir, 
matsaðilar og aðgangur, að hvaða gögnum notandi hefur. Notandi hefur ýmist les- eða 
skrifréttindi að vistunarstað eða matsaðila. Í einhverjum tilvikum getur notandi haft skrif- eða 
lesréttindi að fleiri en einum vistunarstað, matsaðila eða bæði vistunarstöðum og matsaðilum. 
Flipinn aðgangur segir til hvaða listum notandi hefur aðgang að. Þegar þessu er lokið þá er 
smellt á hnappinn „Skrá“ og nýr notandi hefur verið skráður.  
Athugið: Ef hakað er í ofurnotandi er hann valinn sem kerfisstjóri/yfirnotandi og hefur þar 
með aðgang að öllum hlutum kerfisins. 

11.3 Aðgangstjórnun  (Mynd 11.3) 
 
 

 
  
 
Upplýsingum um notanda er hægt að breyta í fjórum hlutum. Persónuupplýsingum, 
upplýsingum um les- og skrifaréttindi á vistunarstöðum eða hjá  matsaðilum og svo aðgangi 
að listum. Upplýsingar um notanda eru annaðhvort sóttar eftir kennitölu eða eftir notandanafni 
í felliglugga efst til hægra á skjánum.  Persónulegum upplýsingum er breytt með því að ýta á 
hnappinn „Breyta“. Upplýsingum um les - eða skrifréttindi, eða aðgang er breytt í hverjum 
flipa fyrir sig með því að ýta á hnappinn uppfæra.  Með hnappnum „Loka aðgangi“ er lokað 
fyrir aðgang notanda. Öllum réttindum er eytt út en notandi helst enn inni. Þegar upplýsingar 
eru sóttar birtast eingöngu persónulegar upplýsingar um hann og það er ekki hakað er við 
valboxið virkur. Hakað er við valboxið „Aðgangi læst“ í þeim tilfellum sem  aðgangi notanda 
hefur verið læst, þ. e. a. s. hann hefur t.d. slegið inn rangt lykilorð of  oft eða þá að kerfisstjóri 
hefur af einhverjum ástæðum þurft að loka aðgang, t.d. tímabundið. Aðgangur er opnaður eða 
læst með því að afhaka eða haka í valboxið.   

11.4   Stoðtöflur  (Mynd 11.4) 
 

 
 
Umsýsla matsaðila. Notandi velur ýmist aðgerðina stofna, breyta eða eyða úr felliglugga 
hægra megin á skjánum. Þegar nýr matsaðli er stofnaður er númer, kennitala, og nafn skráð í 
textabox fyrir neðan listann og ýtir á hnappinn „Skrá“.  Eingöngu er hægt að breyta kennitölu 
og nafni matsaðila en upplýsingum er breytt í textaboxum fyrir neðan listann. Fara þarf 
varlega í að eyða út matsaðila þar sem það gæti haft áhrif á gögnin.  

11.5 Stoðtöflur  (Mynd 11.5) 
 

 
 
 
Umsýsla vistunarstaða. Notandi velur ýmist aðgerðina stofna, breyta eða eyða úr felliglugga 
hægra megin á skjánum. Þegar stofnaður er vistunarstaður er skráð inn kennitala, nafn 
vistunarstaðs og hvort vistunarstaður er virkur. Hægt er að breyta nafni vistunarstaðar og 
stöðu, þ.e. hvort staður er virkur eða ekki. Fara þarf varlega í að eyða út vistunarstað þar sem 
það gæti haft áhrif á gögnin. 

11.6 Stoðtöflur  (Mynd 11.6) 
 

 
 
 
Hér er möguleiki á því að uppfæra hjúkrunarrými og/eða dvalarrými á vistunarstað. Notandi 
ýtir á hnappinn „Sækja“og fær lista yfir vistunarstaði. Notandi smellir á þá stofnun sem hann 
ætlar að uppfæra upplýsingar og þær birtast í textaboxunum fyrir neðan listann. 
Notandi breytir síðan upplýsingum um hjúkrunarrými eða dvalarrými og ýtir á hnappinn 
„Uppfæra“.  


